
ሓፈሻዊ ትሕዝቶ 

ዛዕባ ቊጽሪ ለበዋታት 
ኣብ መስርሕ 

ዝርከብ 
ዝተፈጸመ 

ኢንዱስትሪ ህንጻ 28 19 9 

ኣገልግሎት ባርዕ ሓዊን ምድሓን ህይወትን 13 4 9 

ግብረመልሲን ሕውዬትን 14 7 7 

ተቓላዕቲ ሰባትን ደረጃ 1 ለበዋታትን 6 1 5 

ድምር 61 31 30 

መእተዊ 

እዚ ንደረጃ 2 ለበዋታት ናይ ግሬንፈል ታወር ምጽራያት ብዝምልከት መበል ሻድሻይ እዋናዊ ሓበሬታ ናይ 

መንግስቲ እዩ። 

ካብቲ ኣብ ወርሒ 2026 ዝቐረበ  ሕሉፍ እዋናዊ ሓበሬታ ኣትሒዙ፡ 9 ተወሰኽቲ ለበዋታት ኣማሊእና ኣለና። 

ንዂሎም  58 ናይ ደረጃ 2 ለበዋታትን ዝተረፉ ናይ ደረጃ 1 ለበዋታትን ንምትግባር ከምኡውን ንርኽበታት ናይቲ 

ምጽራይ ንምፍታሕ ጻዕርና ኽንቅጽል ኢና።  

መዓስ እዩ ክኸውን 

ኩሎም ለበዋታት ኣብ መወዳእታ 2029 ኣብ ግብሪ ክውዕሉ ትጽቢትና ቀጺልና ኣለና። እዚ ዝኾነሉ ምኽንያት ድማ 

ገለ ተግባራት ኣብ ባይቶ ሓድሽ ሕጊ ክተኣታቶ ስለ ዝጠልብ እዩ። ነቶም ዝጸንሑ ለበዋታት ምትግባር ቀጻሊ እዩ 

ዘሎ። 

እቲ ናይ ትግባረ ግዜ መስመር እዋናዊ ምዕራፋትናን ውጥናት ኣወሃህባናን ንምንጽብራቕ ተሓዲሱ ኣሎ። 

እዋናዊ ሓበሬታ ብዛዕባ ሰፊሕ ጽገናዊ ለውጢ 

ምውጋድ ዘይውሑስ ኲነታት 

ሚኒስትሪ ኣባዪቲ፣ ሕበረተሰብን ምምሕዳር ከባቢን፡ ካብ 11 ሚትሮ ናይ ዝነወሑን ዘይውሑስ ምድርራብ ናይ 

ዘለዎምን ህንጻታት ነበርቲ ዘይውሑስ ኲነታት ናይ ምውጋድ መስርሕ ይቋጻጸር። ክሳዕ መወዳእታ ወርሒ ሓምለ 

2026 ኣብ ዝነበረ ግዜ፡ ሚኒስትሪ ኣባዪቲ፣ ሕበረተሰብን ምምሕዳር ከባቢን ምቊጽጻር 4,697 ህንጻታት 

ምቊጽጻር ይገብር ነይሩ። 

ኣብ ናይ ሚኒስትሪ ኣባዪቲ፣ ሕበረተሰብን ምምሕዳር ከባቢን መደብ ምውጋድ ዘይውሑስ ኲነታት ክኣተዉ 

ትጽቢት ዝተገብረሎምን ካብ 11 ሜትሮ ንላዕሊ ዝነውሑንን ህንጻታት ነበርቲ ካብ 64% ክሳዕ 81% ከምዝበጽሑ 

ይግመት። 

https://www.gov.uk/government/publications/grenfell-tower-inquiry-government-progress-report-september-2026/progress-report-september-2026-implementation-timeline-for-grenfell-tower-inquiry-recommendations

ብኣጠቓላሊ፡ስራሕ ምውጋድ ዘይውሑስ ኲነታት ኣብ 2,551 ህንጻታት ተጀሚሩ ኣሎ (54% ናይቶም ምክትታ 

ዝተገብረሎም)። ካብ ሞንጎ እዚኣቶም፡ኣብ ልዕሊ 1,833 ስራሕ ምውጋድ ዘይውሑስ ኲነታት ተኻዪዱ ኣሎ ( 

39% ይቶም ምክትታ ዝተገብረሎም)። 

እዚ ድማ ምዕባለ ኣብ፤ 

• ልዑል ደርቢ ዘለዎም ህንጻታት (ልዕሊ 18 ሜትሮ ንውሓት ዘለዎም) 

• ማእከላይ ደርቢ ዘለዎም ህንጻታት (ኣብ ሞንጎ 11 ን 18 ሜትሮ ንውሓት ዘለዎም) 

ጽገናዊ ለውጢታት ማሕበራዊ ኣባይቲ 

ንመሰላት ነበርቲ ንምሕያል፣ ተሓታትነት ንምምሕያሽን ምሕደራ ነበርቲ ናይ ማሕበራዊ ኣባዪቲ ንዝገዝእ መቓን 

ዘመናዊ ንምግባር፡ ገምጋም መሰል ምሕደራ ወዲእና ኣለና ከምኡውን ኣብ መቓን መሰል ምሕደራ ጽገናዊ 

ለውጢታት (ለውጥታት) ከነተኣታቱ ንሓስብ ኣለና። ዳህሳስ ዝተገብረሎም መዳያት፡ ኣብቲ ውሕስነት ነበርቲ ኣብ 

ሓደጋ ዚወድቀሉ ከቢድ ጒድለት ምሕደራ ምስ ዘጋጥም ዚትግበር ተሪር ናይ ተፈጻምነት ስጒምትታት የጠቓልሉ። 

ምስ ነበርቲ፣ ዋና ገዛን ወከልቲ ኣካላትን ምትሕብባርና ክንቅጽል ኢና ከምኡውን ብዛዕባ ዚካየድ ጽገናታት 

(ለውጥታት) ተወሳኺ ዝርዝር ሓበሬታ ክንቅርብ ኢና።  

ወሃብቲ ማሕበራዊ ኣባይቲ ምስ ተኻረይቲ ክሰርሑ ንጽሬት ኣገልግሎት ኣባይቶምን ምስ ተኻረይቲ ዘለዎም 

ምትእስሳርን ንምምሕያሽ ንምድጋፍ ካልኦት ብርክት ዝበሉ ስጉምትታት ንወስድ ኣለና። ምወላ ፈጠራውነት 

ማሕበራዊ ኣባዪቲ፡ኣብ ተሳታፍነት ነበርቲ ንዘተኰሩ ፈጠራዊ ኣቀራርባታት ንምምዕባልን ንምፍታሽን ዝውዕል ን 

20 ትካላት £2 ሚሊዮን መዲቡ ኣሎ። ውጽኢታዊነት ናይቶም ፕሮጀክትታት ምክትታልና ክንቅጽል ኢና ከምኡውን 

ዝበለጸኡ ኣሰራርሓታት ብዝምልከት ኣፍልጦና ከነካፍል ኢና በዚ ድማ ዕዉታት ሞዴላት ዝያዳ ብዝሰፍሐ መገዲ 

ኪተኣትታዉ ይኽእሉ። 

ናይ ባይቶ ንኡስ ሓላፊት ወጻኢ ጉዳያት ባሮነስ ቴይለር፡ሓደ ሓደ ነበርቲ ንዘጋጥሞም ዘሎ  ማሕበራዊ ተነጽሎ 

ንምብዳህ፡ ተኻረይቲ፣ ናይ ማሕበራዊ ኣባዪቲ ኣካረይቲን መንግስቲን ብሓባር ብከመይ ክሰርሕ ይኽእል ንዝብል 

ንምፍታሽ  ምስ ተኻረይቲ፣ ኣካረይቲን ወከልቲ ናይቲ ዓውዲን ኣብ ዙርያ ጣውላ ምይይጥ ኣካዪደን ነይረን። 

ኣብ ፖሊሲ ማሕበራዊ ኣባይቲ ውሳነታት ኣብ ዝወሃበሉ እዋን ድምጺ ነበርቲ ክስማዕ ንምርግጋጽ፡ ምትእስሳር 

ተኻረይቲ ኣገዳሲ ኣካል ናይቲ ስራሕና እዩ። ገለ ካብቲ ምስ ነበርቲ ንዋሳእ ዘለና መንገድታት፤ 

• መድረኽ ማሕበራዊ ኣባይቲ ነበርቲ ግዱሳት ኣካላት 

• ናይ ተቀማጦ ፓነል 

ኣብዚ ርብዒ ዓመት፡ናይ ተቓምጦ ፓነል፡ ነበርቲ ኣብ ናይ መነበሪኦም ኣገልግሎታት ዝያዳ ምቊጽጻር ክህልዎም 

ዘኽእሎም መገድታት፣ ኣካረይቲ ናይ ስሕነት ምርግጋጽ ኪገብሩ ናብ ኣባዪቲ ናይ ምእታው መሰላት ከምኡውን 

ንዂሎም ተኻረይቲ ዝተወሰነ ናይ ኣገልግሎት ክፍሊት ብዝምልክት ኣብ ዝፍትሹ ምይይጣት ተኻፊሉ እዩ። 

ቅድም ሕጂ፡ ንትካላት ምሕደራ ተኻረይቲ (TMO) ናይ 2000 ሕጊ ሓርነት ሓበሬታ ንምብጻሕ ብሓላፍነት ንሰርሕ 

ነይርና። እዚ ድማ ተኻረይቲ ናይ ትካላት ምሕደራ ተኻረይቲ (TMO) ከም ካልኦት ተኻረይቲ ምምሕዳር ከባቢ 

ብዛዕባ ምሕደራ ኣባይቶም ሓበሬታ ናይ ምርካብ ሕጋዊ መሰል ከምዘለዎም ብምርግጋጽ ግሉጽነትን ተሓታትነትን 

ንምሕያል ዝዓለመ እዩ። ኣብዚ ቀረባ እዋን ብቐጥታ ምስ ቲኤምኦታት ብዛዕባ እቶም እማመታት ዕላማ ዝገበረ 

ምምኽኻር ኣካይድና ኔርና፡ እዚ ድማ ብ8 ግንቦት 2026 ተዓጽዩ። ቅድሚ ዝቕጽል ስጉምትታት ምውጻእና፡ ነቲ 

ናይ ምምኽኻር መልስታት ብጥንቃቐ ክንምርምሮ ኢና። 

መንግስቲ፡ ኣብ መዳያት ማሕበራዊ ኣባዪቲ ንዘሎ ናይ ምቊጽጻርን ምፍታሕን ሜላ ኣሰራርሓ ገምጋም ኪግበረሉ 

ንምግባር ብሓላፍነት ይሰርሕ ከምኡውን ከም ኣካል ናይዚ ሓላፍነት፡ ንጽፈት ማሕበራዊ ኣባዪቲ ንምምሕያሽን 

ማሕበራዊ ተኻረይቲ ንምሕያልን ዝብ ዝተኻየደ ናይ ቀረባ ጽገናዊ ለውጢታት በዓል 4 ዓመት መምዘኒታት መዊሉ 

እዩ። እቲ ገምጋም ሰፊሕ ዝርዝር ክፍላውን ጽላታውን መረዳእታታት ብምጥቃም ብመንግስቲ ዝተተግበሩ ጽገናዊ 

ለውጢታት ኣድማዕነቶምን እዚኦም ንተኻረይቲ ክሳብ ክንደይ ጽልዋ ከምዘሕድሩን ንምትንታንን ጸብጻብን ዝህብ 

እዩ። 

ግሉጽነትን ምቊጽጻርን 

ብመሰረት ለበዋታት ናይ ምጽራያት ግሬንፈል ታወርስን ብከላ ደምን ናይ ኰሚተ ሃውስ ኦፍ ሎርድ ሕጋዊ 

ምጽራያትን ባይቶ፡ መንግስቲ ነቶም ለበዋታት ናይቶም ምጽራያት ብኸመይ ይትግብር ከምዘሎ ኣብ ምቊጽጻር 

ኣገዳሲ ተራ ኪጻወት ከምዝኽእል ተሰማሚዕና ኢና። 

ኣብዚ እዋን ኰሚተ ህዝባዊ ምሕደራን ቅዋማዊ ጉዳያትን (PACAC)፡ ባይቲ ነዚ ተግባር ዘካይደሉ መገድታት 

የጽንዕ ኣሎ። እቲ ኰሚተ፡ ካብዞም ዝስዕቡ ናይ ጽሑፍ መርትዖታት ተቐቢሉ እዩ፡ 

• ካርል ማክሬ፡ ፕሮፌሰር ናይ ትካላዊ ባህርያትን ስነልቦናን፡ናይ ዩኒቨርሲቲ ኖቲንግሃምን ቻርለስ ቪንሰንት፡ 

ፕሮፌሰር ስነልቦና ናይ ኦክስፎርድ ዩኒቨርሲቲ ከምኡውን ኤምሪቲየስ ፕሮፌሰር ሕክምናዊ ውሕስነት ናይ 

ኢምፔሪያል ኰሌጅ ለንደን 

• እለሻ 

• መንግስቲ ዩ ኬ - ቤት ጽሕፈት ካቢነ 

• ማሕበር ሄሞፊሊያ 

• ሚስተር ኪት ኰንራዲ፡ ቅድምሕጂ ዋና ተቋጻጻራይ ጨንፈር ምርመራ ሓደጋታት ኣየር ዝነበረ ከምኡውን ቀንዲ 

መርማሪ ጨንፈር ምርመራ ክንክን ጥዕናን ውሕስነትን  

• ፕሮፌሰር ኣንድሪው ዊሊያምስ፡ ፕሮፌሰር ሕጊ ኣብ ዩኒቨርሲቲ ዋርዊክ ከምኡውን ሓላፊ ፕሮጀክት 

"ሪኢማጅኒንግ ፓብሊክ ፕሮጀክት" 

• ሀልብ ቡዚክ፡ ዘይሻራዊ ተመራማሪ ህዝባዊ ፖሊሲን ምሕደራን  

• ዶክተር ኤማ ኢርቶን፣ ተሓጋግዚ ፕሮፌሰር ሕጊ ኣብ ቤት ትምህርቲ ሕጊ ኖቲንግሃም፣ ዩኒቨርሲቲ ኖቲንግሃም 

ትረንት 

ብተወሳኺ፡ ናይ ቃል መርትዖታት ካብዞም ዝስዕቡ ሰሚዑ እዩ፡ 

• ሰር ብሪያን ሎንግስታፍ፣ ኣቦ መንበር ምጽራያት ብኩል ደም ከምኡውን ጄኒ ሪቻርድስ ኬ ሲ፡ ኣማኻሪ 

ምጽራይ ብኩል ደም 

• ሎርድ ኖርተን፡ ኣቦ መንበር ኰሚተ ሕጋዊ ምጽራያት 

• ፕሮፌሰር ኣንድሪው ዊሊያምስ፡ ሓላፊ ፕሮጀክት "ሪኢማጅኒንግ ፓብሊክ ፕሮጀክት" 

• ሮዛና ኤሉል፡ ኣካያዲት ስራሕ ፖሊሲን ባይቶን፡ ኢንክዌስት (እለሻ) 

ኰሚተ ህዝባዊ ምሕደራን ቅዋማዊ ጉዳያትን (PACAC) ዘካይዶ ምጽራያት ይቕጽል ኣሎ ኣብ መጀመርታ 2027 

ድማ ይውድእ። 

ጽማቕ ትሕዝቶ እዋናዊ ሓበሬታ ኣብ ለበዋታት 

እዚ ክፋል፡ ካብ ግንቦት 2026 ዝቐረበ ጸብጻብ ምዕባለታት ንደሓር ለበዋታት ንምትግባር ዝተኻየዱ ንስርሓት 

ብዝምልከት ጽማቕ ትሕዝቶ የቕርብ። እቲ ምርመራ ብዝተጠቀመሎም ቴማታት ተጠርኒፉ ይርከብ። 

ንኲሎም ለበዋታት ዝምልከት እዋናዊ ሓበሬታ ርኸቡ፡ 

• እቲ ናይ ህንጻ ኢንዱስትሪ 

• ኣገልግሎት መጥፋእቲ ሓዊን ህይወት ምድሓንን  

• ግብረመልሲን ሕውዬትን 

• ተቓላዕቲ ሰባትን ምዕራፍ 1 ለበዋታትን 

ኢንዱስትሪ ህንጻ 

ንጽል ተቓጻጻራይ ህንጻ 

ኣብ ወርሒ ጥሪ 2026፡ሚኒስትሪ ኣባዪቲ፣ ሕበረተሰብን ምምሕዳር ከባቢን ዝመወሎ ተቋጻጻራይ ውሕስነት ህንጻ 

(BSR)  ከም ሓድሽ ናይ ቀረባ ኣካል ከምዝቐውም ተገይሩ ። ኣብ ወርሒ ሰነ 2026፡ንተቋጻጻራይ ውሕስነት ህንጻ 

(BSR) ካብ ክፍሊ ኣካያዲ ስራሕ ጢናን ውሕስነትን ምሉእ ብምሉእ ንምውጻእ ወግዓዊ ብዝዀነ መገዲ ናብቲ 

ሓድሽ ናይ ቀረባ ኣካል ናይ ኣባላት ምስግጋር ተገይሩ። እዚ፡ ኣብ ኲሉ መዳይ ህንጻ ንዘሎ ምክፍፋል ናብ ሓደ 

(ንጽል) ተቓጻጻራይ ህንጻ ንምንካይ ዝወጹ ለበዋታት ምጽራያት ኣብ ምትግባር ኣገዳሲ ስጒምቲ እዩ። 

ኣብ 17 ታሕሳስ 2025፡  ሰነድ መፍለጢ ንጽል ተቓጻጻራይ ህንጻ፡ ናይ ምምኽካር ሰነድ  እቲ ሰነድ፡ መንግስቲ 

ንለበዋ ምጽርያት ዘለዎ ተወፋይነት ዘረጋገጸ ኮይኑ፡ ነቲ ሓደ ተቖጻጻሪ ኣብ እነቕርበሉ እዋን ካብዚ ሓሊፍና ክንከይድ 

ንዘለና ድሌት ኣቐሚጡ። እቲ ናይ ሰነድ ምኽክር ብዕለት 20 መጋቢት 2026 ተዓጽዩ። ብዕለት 9 ሓምለ 2026 

መልስታት መንግስቲ ንምምኽኻር መፍለጢ ሰነድ ሓቲምና 

ጽገናዊ ለውጢ ፍርያት ህንጻ 

ጻዕዳ ወረቐት ናይ ምምኽኻር ጽገናዊ ለውጢታት ፍርያት ህንጻ ኣብ ወርሒ ግንቦት ተዓጽዩ ከምኡውን ኣብዚ 

እዋን ብናይ ሕጂ ምቊጽጻር ፍርያት ህንጻ ንዘይግዝኡ ፍርያት ንምቊጽጻር ዝወጸ ምምኽካር ሓፈሻዊ 

መምዘኒታት ውሕስነት ፍርያት ህንጻ ተዓጽዩ እዩ። 

ንእማመታት ጽገናዊ ለውጢ እንተላይ መንግስቲ ለበዋታት ምጽራያት ቊጽሪ13፣ 14ን 24ን ንምትግባር 

ብኸመይ ይስጒም ከምዘሎ ንምውሳን፣ንምጽራይን ንምሕባርን ካብ ምኽሪ ምሃብ ዝተቐበልናዮም ምላሻት 

ንምትንታን  ንሰርሕ ኣለና። ንኽልቲኦም ምምኽኻራት ብዝምልከት ግብረመልሲ ናይ መንግስቲ፣ ኣብ መወዳእታ 

ናይዚ ዓመት ክንዝርግሕ ከምኡ’ውን፣ ግዜ ስራሕ ባይቶ ምስ ዝፈቅድ፡ ሕጊ ከነውጽእ ንሓስብ ኣለና።  

https://www.gov.uk/government/publications/grenfell-tower-inquiry-government-progress-report-september-2026/progress-report-september-2026-the-construction-industry
https://www.gov.uk/government/publications/grenfell-tower-inquiry-government-progress-report-september-2026/progress-report-september-2026-fire-and-rescue-services
https://www.gov.uk/government/publications/grenfell-tower-inquiry-government-progress-report-september-2026/progress-report-september-2026-response-and-recovery
https://www.gov.uk/government/publications/grenfell-tower-inquiry-government-progress-report-september-2026/progress-report-september-2026-vulnerable-people-and-phase-1-recommendations
https://www.gov.uk/government/consultations/single-construction-regulator-prospectus
https://www.gov.uk/government/consultations/single-construction-regulator-prospectus/outcome/single-construction-regulator-prospectus-government-response
https://www.gov.uk/government/consultations/construction-products-reform-white-paper
https://www.gov.uk/government/consultations/general-safety-requirement-for-construction-products
https://www.gov.uk/government/consultations/general-safety-requirement-for-construction-products

 ዝጸደቐ ሰነድ 

ኣብ ለውጥታት ዝጸደቐ ሰነድ ቢ ዝግበር ምምኽኻር ተቆጻጻሪ ድሕነት ህንጻታት ብ 1 ሓምለ 2026 ተዓጽዩ። ካብ 

500 ዝበለጹ ግበረ መልስታት ተቐቢልና፣ እዚ ድማ ካብቲ ንካልኣይ ኣስካላ ዝምልከት ካብ ዝተቐበልናዮ ግብረ 

መልስታት ብክልተ ዕጽፊ ይዓቢ። ተቋጻጻራይ ውሕስነት ህንጻታት ነቶም ግብረመልስታት ኣብ ምትንታን ይርከብ፥ 

እዚ ድማ ኣብ መጻኢ ኣብቲ ዝጸደቐ ሰነድ ቢ ንዝግበር ለውጥታት ሓበሬታ ዝምግብ እዩ። 

ካብዚ ብዝተፈለየ፡ ኣብ መሰረታዊ ገምጋም መምርሒታት ሕግታት ህንጻ  ዝግበር ስራሕ ቀጺሉ ኣሎ። እዚ ገምጋም 

ድማ ዝጸደቁ ሰነዳትን ካልኦት ብሕጊ ዝተኣወጁ መምርሒታትን ብኸመይ ክመሓየሹ ከምዝኽእሉ ይምርምር እዩ። 

ገምገምቲ ሓደጋ ባርዕ  

ንገምገምቲ ሓደጋ ሓዊ ግዴታዊ መረጋገጺ ብቕዓት ንምትእትታው ዝሕግዙ ሓሳባት ብምድላው፡ ንለበዋ ቊጽሪ 

26 ምጽራያት ግረንፌል ታወር ንምትግባር፣ንሰርሕ ኣለና። እቲ ምምኽኻር ኣብ ሰነ 2026 ምስ ተዓጽወ፣ ነቲ 

ዝተቐበልናዮ ግብረ መልስታት ኣብ ምትንታን ንርከብ፣ ከምኡ’ውን  ንመጻኢ ናይ ባይቶ ግዜኣብ ዘፍቅደሉ 

ቀዳማይ ደረጃ ሕጊ  ንምድላው ዘድሊ ፖሊሲ ኣብ ምምዕባል ንርከብ። እቲ ሓድሽ ሕጊ ድማ፣ ብናጻ ወገን ዝረጋገጽ 

መለክዒታት ብቕዓት ከም ዝህልዉ ዝገብርን፣ ቀጻልነት ዘለዎ ንሞያዊ መቓን እቲ መዳይ ዝድግፍን እዩ። 

መንግስቲ ኣብ ራብዓይ ርብዒ (ካብ ጥቅምቲ ክሳዕ ታሕሳስ) ን ኣቀራርባናን ቀጻሊ ስጒምትታትናን ዝዝርዝር 

ክዝርግሕ እዩ።   

መሃንድሳት ባርዕ 

ሕጂ ነቲ ግዝያዊ ቦርድ መሃንዲሳት ባርዕ ኣቚምናን ምስኡ ክንሰርሕ ጀሚርናን ኣለና። እዚ ቦርድ እዚ ኣብ ዝመጽእ 

ምዕራፍ ምምሕያሽን ምምሕዳርን ሞያ ናይ ምህንድስና ባርዕ ፣ ንሚኒስትሪ ኣባዪቲ፣ ሕበረተሰብን ምምሕዳር 

ከባቢን (MHCLG) ሞያዊ ሓገዝን ክኢላዊ ምኽርን ክህብ እዩ። 

ከም መደገፍታ ለበዋ ቊጽሪ 16፡ ኣብዚ እዋን እዚ £13 ሚልዮን ገንዘባዊ ደገፍ ንትካላት ናይ ላዕለዋይ ትምህርቲ 

ኣብ ዩ ኬ ብክፉት ናይ ውድድር መስርሕ ተቐሪቡ ኣሎ። ዕላማኡ ድማ ብዝሒን ዓቕምን ናይ ክኢላታት ምህንድስና 

ባርዕ ንምዕባይ እዩ። እቶም ሽልማት ዝተዓወቱ ፡ ነቲ ገንዘብ ተጠቒሞም፣ ንቀረብ ላዕለዋይ ትምህርቲ ንምዕባይ፣ 

ናይ ማስተርስ ትምህርቲ ደገፍ ንምቕራብ፣ ከምኡ’ውን ኣብ መዳይ ምህንድስና ባርዕ ናይ ምርምርን ናይ 

ኣካዳሚያዊ ዓቕምን ንምዕባይ ክሰርሑ እዮም። 

ኣገልግሎት ባርዕ ሓዊን ምድሓን ህይወትን 

ኮሌጅ መጥፋእቲ ሓዊን ህይወት ምድሓንን። 

ካብ 20 ግንቦት ክሳዕ 15 ሓምለ 2026፣ ብዛዕባ ኮሌጅ ባርዕን ምድሓንን ህዝባዊ ምምኽኻር ኣካይድና ኢና። ኣብ 

እዋን እቲ ምምኽኻር ድማ፣ ምስ ሓያሎ መሻርኽቲ ብዛዕባ ዕላማታት፣ መተን ስፍሓትን ንድፊን ናይቲ ኮሌጅ 

ዝተሓሓዙ ቀንዲ ጉዳያት ተዘራሪብና። ሕጂ ቀንዲ ኣተኲሮና፡ ንግብረመልስታት ናይቲ ምምኽኻር ኣብ ምትንታን 

፣ ከምኡ’ውን ኣብ ወግዓዊ ግብረ መልሲ መንግስቲ ኽቐርብ ዝግበኦ ፖሊሲ ኣብ ምምዕባል ከምኡውን ነቲ ኮሌጅ 

ናብ ተግባር ንምውዓል መደብ ኣብ ምድላውን እዩ። 

ሃገራዊ መምርሒ፣ ስልጠናን ደገፍን 

ካብቲ ዝሓለፈ ጸብጻብ ምዕባለታት ኣትሒዙ፡ 5 ተወሰኽቲ ናይ ባርዕን ምድሓንን ኣገልግሎታት ለበዋታት 

ተማሊኦም ኣለዉ። ናይ ብርጌድ መጥፋእቲ ሓዊ ለንደን ዝተመሓየሸ መስርሕ ትምህርቲ ስራሕ ተመሓዪሹን 

ብዘይሻራዊ መዘና ገምጋም ተገይሩሉ። ቤት ምኽሪ ሓለፍቲ ሃገራዊ መጥፋእቲ ሓዊ (NFCC) ኣብ ኣጠቓቕማ ናይ 

ሬድዮ ርክባት፣ ውሳነ ምሃብን ሜላ ቀረብ ማይን ዝተመሓየሸ ናይ ስራሕ መምርሒን ናይ ደገፍ ስልጠና 

መወከሲታት ሓቲሙ። እዚ ድማ ኣባላት መጥፋእቲ ሓዊ ብዝሓሸ መገዲ ኪዓጥቁን ኣብ ዝተሓላለኹ ኲነታት 

ብውሑስን ውጽ ኢታዊን መገዲ ክምልሱን የኽእሎም። ብተወሳኺውን፡ ኣብ 18 ኣዋርሕ ዝተኻየዱ 48 ዓውደ 

መጽናዕታት ብምድላው ንዂሎም መዳያት ብመገዲ መምርሒ ስራሕ ኣብ ምትግባር ሓጊዝና ኣለና። 

ግብረመልሲን ሕውዬትን 

መንግስቲ ምስ ግብረመልሲን ሕውዬትን ብዝተሓሓዝ ለበዋታት ኣብ ምትግባር ጽቡቕ ምምሕያሻት ኣርእዩ እዩ። 

ካብቲ ዝሓለፈ ናይ ስራሕ ጸብጻብ፡ መንግስቲ ንለበዋታት 42ን 44ን ምሉእ ብምሉእ ኣማሊኡን ፈጺሙን እዩ። 

ሚኒስተራት ቤት ጽሕፈት ካቢነ፡ ምድብ 1 ወሃቢ መልሲ ብዝግባእ መገዲ ግብረ መልሲ ካብ ምሃብ እንተበዂሩ 

ደገፋት ዝሕይለሎም መገድታት ብዝምልከት ወሲኑ እዩ ከምኡውን ንከባቢያዊ ወሃብቲ መልሲ፡መደብ መምርሒ 

ተጻዋርነት ኣዳሊና ኣለና። 

ክሳብዚ እዋን፡ ዝተመሓየሸ ንድፊ ደረጃታት ሃገራዊ ተጻዋርነት ምምኽኻር ክግበረሉ ኣካፊልና ኢና፣ ሓድሽ ሰብኣዊ 

መዳይ ደረጃታት ሓዊስና ኢና ከምኡውን መምርሒ ምትሕብባር ወለንታዊ፣ ኰማዊን ሃይማኖታትን ኣሐዪልና 

ኢና። ነዚ ኣብ ምግባር፡ ናይ 2026 ሓበሬታ ሃገራዊ ገምጋም ዓቕምታት ሰብኣዊ ዳግመግምታት ኪህሉ ተጠቂምናሉ 

ኢና። 

ብተወሳኺ፣ መንግስቲ ብመሪሕነት ዋና ሓላፊ ተጻዋርነትን ድሉውነትን ዝምራሕ 5 "ተሪር ፎረም ከባቢያዊ 

ተጻውርነት" ከባቢታት ኣቚሙ ኣሎ። ከምኡ’ውን፣ ሓድሽ  ፕሮቶኮል  ናይ ሃገራዊ ፎረም  ከባቢያዊ ተጻዋርነት  

ብሓባር ነዲፉን ብዓወት ተፈቲኑን ኣሎ። እዚ ፕሮቶኮል ኣብ 3ይ ርብዒ ዓመት (ሓምለ–መስከረም) 2026 ክዝርጋሕ 

ተወጢኑ ኣሎ። ብተወሳኺ፣ ኣብ ሕጋዊ ግዴታ ዘይብሎም ስጉምቲታት  ንምግምጋምን፣ ንመንግስቲ ኣብ 

ዝወስዶም ምትእትታዋት ዝጥቀሙ ፕሮቶኮላት ንምሕዳስን ስራሕ ተጀሚሩ ኣሎ። እዞም ዓወታት፣ ምስ ካልኦት 

ሰፊሕ ተበግሶታት ተጻዋርነት ናይ መንግስቲ ዩኬ ይዛመዱ፡ እንተላይ እቲ ኣብ መወዳእታ ናይዚ ዓመት ክጅመር 

ተዳልዩ ዘሎን ንምድላው ስድራቤትን ሕብረተሰብን ዘሐይል ወፍሪ ህዝባዊ ርክብ ጐድኒ ጐድኒቲ ንድሕረ ትግባረ 

ገምጋም መርትዖ ኪኸውን ምእንቲ ንሕጊ ሲቪላዊ ህጹጽ ኲነታት ብዝምልከት ርእይቶ ንምእካብ ዚግበር መግዓዊ 

ጻውዒት። 


	ሓፈሻዊ ትሕዝቶ
	መእተዊ
	መዓስ እዩ ክኸውን
	እዋናዊ ሓበሬታ ብዛዕባ ሰፊሕ ጽገናዊ ለውጢ
	ምውጋድ ዘይውሑስ ኲነታት
	ጽገናዊ ለውጢታት ማሕበራዊ ኣባይቲ
	ግሉጽነትን ምቊጽጻርን

	ጽማቕ ትሕዝቶ እዋናዊ ሓበሬታ ኣብ ለበዋታት
	ኢንዱስትሪ ህንጻ
	ንጽል ተቓጻጻራይ ህንጻ
	ጽገናዊ ለውጢ ፍርያት ህንጻ
	ዝጸደቐ ሰነድ
	ገምገምቲ ሓደጋ ባርዕ
	መሃንድሳት ባርዕ

	ኣገልግሎት ባርዕ ሓዊን ምድሓን ህይወትን
	ኮሌጅ መጥፋእቲ ሓዊን ህይወት ምድሓንን።
	ሃገራዊ መምርሒ፣ ስልጠናን ደገፍን

	ግብረመልሲን ሕውዬትን


